
చాటుపద్యమణిమంజరి








    జలలిపు లెండమావులు (........) బూడిదపొల్లునీరుబు

    గ్గలు వడగళ్ళు (..........) శారదమేఘజాలముల్!

ఉ. రార విధాత! యోరి వినరా! తగురా! తలకొట్లమారి! ని

    స్సారపులోభిరాజులను జంపక మల్కిభరామభూవరున్

    జారుయశోధనున్ సుగుణిఁ జంపితి వర్థుల కేమి దిక్కురా

    చేరిక నింతరాజును సృజింపఁగ నీతరమా వసుంధరన్?




మైసూరి చిక్కదేవరాయలు




ఈతఁడు పదునేడవశతాబ్దియందు మైసూరుప్రభువై పేరెన్నిక గన్నవాఁడు. ఈతనిపేర సంస్కృతాంధ్రకర్ణాటభాషలలోఁ గొన్ని గ్రంథములు రచింపఁబడినవి.

సీ. స్వస్త్యస్తు విశ్వవిశ్వంభరాభరణైక

                    దక్షదక్షిణభుజాస్తంభ! నీకు

    విజయోస్తు విర్వక్రవిక్రమక్రమకలా

                    పరిభూతవిద్విషత్పటల! నీకు

    మహనీయతాస్తు సామంతచూడారత్న

                    బిరుదాంగస్ఫారచరణ! నీకు

    హర్షో౽స్తు పృథుశాశ్వతైశ్వర్యధూర్ధుర్య

                    సౌందర్యధుర్యతాశ్చర్య! నీకు

గీ. వివిధవిభవో౽స్తు సత్కీర్తివిజితరజిత

    తారకాదారతారకాదారవార

    హారనీహారదివిషదాహారరుచిర

    హార! మైసూరిచికదేవధీర! నీకు.

